
Prijevod

JA, FAUSTO POCAR, sudija Međunarodnog suda za krivično gonjenje osoba odgovornih za

teška kršenja međunarodnog humanitarnog prava počinjena na teritoriji bivše Jugoslavije od

1991. godine (dalje u tekstu: Međunarodni sud);

UZIMAJUĆI U OBZIR da je Momčilo Krajišnik (dalje u tekstu: Krajišnik) trenutno

pritvoren u Pritvorskoj jedinici Ujedinjenih nacija gdje čeka na donošenje odluke po žalbama u

ovom predmetu;

IMAJUĆI U VIDU "Nalog o rasporedu" koji je 26. februara 2009. izdalo Žalbeno vijeće, u

kom je naložilo da se 17. marta 2009. održi javno ročište na kom će biti izrečena presuda u

ovom predmetu;

IMAJUĆI U VIDU da pravilo 65bis(B) Pravilnika o postupku i dokazima predviđa da

"Žalbeno vijeće ili sudija Žalbenog vijeća" moraju "sazvati statusnu konferenciju u roku od sto

dvadeset dana od podnošenja najave žalbe i u razmacima od najviše sto dvadeset dana od

posljednje statusne konferencije kako bi se svakoj osobi koja se nalazi u pritvoru dok traje

žalbeni postupak omogućilo da pokrene pitanja u vezi sa žalbom, uključujući i duševno i

fizičko stanje te osobe";

IMAJUĆI U VIDU da je priliku da pred Žalbenim vijećem pokrene pitanja u vezi svojim

pritvorom, uključujući i svoje duševno i fizičko stanje (dalje u tekstu: pitanja u vezi s

pritvorom), Krajišnik posljednji put imao tokom pretresa s izvođenjem dokaza 11. novembra

2008.;

IMAJUĆI U VIDU da je Krajišnik 27. februara 2009. obavijestio Žalbeno vijeće o svom

pristanku na to da se rasprava o svim pitanjima vezanim za pritvor održi 17. marta 2009.;

UZIMAJUĆI U OBZIR da je zbog potreba vođenja sudskog postupka neophodno da se

statusna konferencija održi prije 17. marta 2009.;

OVIM NALAŽEM da se statusna konferencija pod mojim predsjedavanjem održi 13. marta

2009. u sudnici III, s početkom u 10:30 sati. <,

Prijevod

Sastavljeno na engleskom i francuskom jeziku, pri čemu je engleska verzija mjerodavna.

Dana 10. marta 2009.

